MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 78
L-Erbgħa, 15 ta’ Marzu, 2006 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.20p.m.
L-Onor. Jason Azzopardi, President tal-Kumitat, ippresieda.
PREŻENTI:  L-Onor. Michael Asciak, l-Onor. Leo Brincat, l-Onor Mario de Marco, l-Onor. Jose’ Herrera, l-Onor. Clyde Puli u l-Onor. George Vella. 
Assenti: Il-Ministru għall-Affarijiet Barranin u l-Onor. Evarist Bartolo. 
Preżenti wkoll kien hemm Mr Joseph Camilleri, Ms Eleanor Scerri, Ms Maryann Vella u Dr Melanie Vella, Research Analysts mal-Kumitat Permanenti dwar l-Affarijiet Barranin u Ewropej.
Il-Kumitat ta l-permess sabiex fotografi u cameramen ikunu jistgħu jieħdu ritratti u filmati waqt din il-laqgħa. 
MINUTI

Il-Minuti tal-laqgħa Nru. 77 li saret fit-8 ta’ Marzu, 2006, kienu konfermati.

LAQGĦA MA’ DR JOE BORG, KUMMISSARJU TA’ L-UNJONI EWROPEA GĦAS-SAJD U AFFARIJIET MARITTIMI, DWAR IL-GREEN PAPER ON EU  MARITIME POLICY, IL-FISHERIES PARTNERSHIP AGREEMENTS U SUĠĠETTI OĦRA RELATATI.
F’din id-diskussjoni ħa sehem Dr Joe Borg, Kummissarju ta’ l-Unjoni Ewropea għas-Sajd u Affarijiet Marittimi, li kien akkumpanjat minn Dr Joanna Drake, Kap tar-Rappreżentanza tal-Kummissjoni Ewropea f’Malta, is-Sur Michael Koehler, Deputy Head of Cabinet, Dr Paul Nemitz, DG Fisheries Official on Maritime Task Force Policy u s-Sur Cristian Cassar, Member of Cabinet.  Il-Kummissarju Dr Joe Borg u l-uffiċċjali tiegħu taw informazzjoni dwar ix-xogħol li qed iwettqu fl-oqsma ta’ l-affarijiet marittimi u s-sajd, fosthom:

i) l-għan u l-implikazzjonijiet tal-green paper fuq l-affarijiet marittimi kif ukoll il-konsultazzjonijiet li saru u qed isiru  fil-proċess tad-drafting ta’ dan id-dokument; 

ii) il-Fisheries Partnership Agreements li l-Kummissjoni tinnegozja ma’ pajjiżi, kemm viċin kif ukoll ‘il bogħod mill-Ewropa, li l-ibħra tagħhom huma ta’ ċerta importanza għas-sajjieda tal-pajjiżi Membri ta’ l-Unjoni Ewropea;

iii) l-azzjoni li qed tittieħed dwar il-konservazzjoni ta’ l-ibħra u l-ħut sabiex is-sajd isir b’mod li jkun sostenibbli , u

iv) l-isforz li qed isir biex jitwaqqaf fond għas-sajd biex jipprovdi għajnuna lis-sajjieda, liema għajnuna tkun skond ir-regoli ta’ l-Unjoni Ewropea.      
Wara kien hemm diskussjoni.

Fit-8.55 p.m. il-Kumitat aġġorna għal data li kellha tiġi komunikata iktar tard.

